
 
 
 
 
 
 

ᐃᓄᖕᓄᑦ ᑐᓴᒐᒃᓴᖅ ᒐᕙᒪᒃᑯᓐᓂ 
 

ᑲᑎᒪᔨᒃᓴᖅᓯᐅᖅᑐᑦ ᓄᓇᕗᒻᒥ ᐋᓐᓂᐊᖅᑐᓕᕆᔨᑦ ᓇᓗᓇᐃᖅᓯᔨᑦ ᑲᑎᒪᔨᕋᓛᖏᓐᓄᑦ 
ᐊᒻᒪ ᓄᓇᕗᒻᒥ ᐃᕐᓂᓱᒃᓰᔨᑦ ᑲᑎᒪᔨᕋᓛᖏᓐᓄᑦ 
 

ᐱᒋᐊᕐᕕᖓ: ᐅᑐᐱᕆ 6, 2020 
ᐃᓱᓕᕝᕕᖓ: ᐅᑐᐱᕆ 31, 2020 
ᐃᖃᓗᐃᑦ, ᓄᓇᕗᑦ          75 ᑎᑦᑕᑯᓗᐃᑦ  

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒃᑯᑐᐃᓐᓇᓂᒃ ᐱᔪᒃᓯᔪᓂᒃ ᑲᑎᒪᔨᐅᖃᑕᐅᔪᒪᔪᓂᑦ ᕿᓂᓕᖅᐳᑦ ᓄᓇᕗᒻᒥ 
ᐋᓐᓂᐊᖅᑐᓕᕆᔨᑦ ᓇᓗᓇᐃᖅᓯᔨᑦ ᑲᑎᒪᔨᕋᓛᖏᓐᓄᑦ ᐊᒻᒪ ᓄᓇᕗᒻᒥ ᐃᕐᓂᓱᒃᓰᔨᑦ ᑲᑎᒪᔨᕋᓛᖏᓐᓄᑦ.  

ᓄᓇᕗᒻᒥ ᐋᓐᓂᐊᖅᑐᓕᕆᔨᑦ ᓇᓗᓇᐃᖅᓯᔨᑦ ᑲᑎᒪᔨᕋᓛᖏᑦ ᐱᓕᕆᐊᒃᓴᖃᖅᑎᑕᐅᔪᑦ ᐋᓐᓂᐊᖅᑐᓕᕆᔨᒻᒪᕆᑦ 
ᐱᖁᔭᖓᓂ ᕿᒥᕐᕈᕙᒡᓗᑎᒃ ᐋᖅᑭᒃᓯᕙᒡᓗᑎᒡᓗ ᐱᓇᔫᑎᓂᒃ ᐱᔪᓐᓇᐅᑎᑖᕈᑎᓄᑦ ᐊᑎᓕᐅᖅᑕᐅᔪᓂᓪᓗ 
ᐋᓐᓂᐅᖅᑐᓕᕆᔨᒻᒪᕆᖕᓄᑦ ᐋᓐᓂᐊᖅᑐᓕᕆᔨᒻᒪᕆᑦ ᐱᖁᔭᖓ ᒪᓕᒃᖢᒍ.  ᑲᑎᒪᔨᕋᓛᑦ ᐊᑕᐅᓯᕐᒥᒃ ᑲᑎᒪᔨᒃᓴᖅᓯᐅᖅᐳᑦ 
ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᒥᒃ ᐊᑕᐅᓯᕐᒥᓪᓗ ᑲᑎᒪᔨᒃᓴᒥᒃ ᓄᓇᕗᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᙱᑦᑐᒥᒃ. 

ᐱᓇᔫᑎᒥᓂᒃ ᐱᔪᒥᒍᓱᖕᓂᕐᒥᓂᒃ ᑕᑯᒃᓴᐅᑎᑦᑎᓪᓚᕆᒋᐊᖃᖅᐳᖅ ᒪᓕᒐᑎᒎᖓᔪᑦ ᐱᔾᔪᑎᒋᓪᓗᒋᑦ ᐊᒻᒪ 
ᐱᑐᐃᓐᓇᕆᐊᖃᖅᐸᒡᓗᓂ ᐃᑲᕐᕋᒥᒃ ᐊᑕᐅᓯᕐᒥᒃ−ᓇᑉᐸᕐᒥᓪᓗ ᐱᓇᓱᐊᕈᓰ ᒪᕐᕉᒃ ᐊᓂᒍᑐᐊᕌᖓᑕ ᐱᓇᔫᑎᓂᒃ 
ᕿᒥᕐᕈᖃᑕᐅᖃᑦᑕᕈᓐᓇᕐᓗᓂ ᐅᖃᓘᑎᒃᑯᑦ ᑲᑎᒪᓗᑎᒃ. ᖃᓄᐃᙱᓐᓂᕐᒧᑦ−ᐊᒃᑐᐊᓂᓕᖕᓂᒃ ᐱᓕᕆᖃᑦᑕᖅᓯᒪᒍᓂ 
ᐃᑲᔪᕐᓂᖃᕋᔭᖅᐳᖅ. ᑕᒪᕐᒥᒃ ᐃᖅᑲᓇᐃᔮᒃᓵᒃ ᐊᕐᕌᒎᖕᓂᒃ ᒪᕐᕉᖕᓂᒃ ᐃᓱᓕᕝᕕᒃᓴᐅᑎᖃᖅᐳᑦ. 

ᓄᓇᕗᒻᒥ ᐃᕐᓂᓱᒃᓰᔨᑦ ᑲᑎᒪᔨᕋᓛᖏᑦ ᐱᓕᕆᐊᒃᓴᖃᖅᑎᑕᐅᔪᑦ ᐃᕐᓂᓱᒃᓰᔨᒻᒪᕇᑦ ᐱᖁᔭᖓᓂ ᕿᒥᕐᕈᕙᒡᓗᑎᒃ 
ᐋᖅᑭᒃᓯᕙᒡᓗᑎᒡᓗ ᐱᓇᔫᑎᓂᒃ ᐱᔪᓐᓇᐅᑎᑖᕈᑎᓄᑦ ᓄᑖᖑᕆᐊᕈᑎᓄᓪᓗ ᐃᕐᓂᓱᒃᓰᔨᓂᑦ ᐃᕐᓂᓱᒃᓰᔨᒻᒪᕆᖕᓄᑦ 
ᐱᖁᔭᖅ  ᒪᓕᒃᖢᒍ.  ᑲᑎᒪᔨᕋᓛᑦ ᒪᕐᕉᖕᓂᒃ ᐱᓇᔪᒐᔭᖅᑑᖕᓂᒃ ᕿᓂᖅᑐᑦ ᐃᕐᓂᓱᒃᓰᔨᐅᙱᓪᓗᑎᒃ ᐊᒻᒪ ᓄᓇᕗᑦ 
ᒐᕙᒪᖓᓂ ᐃᖅᑲᓇᐃᔭᖅᑎᐅᙱᓪᓗᑎᒃ. 

ᐱᓇᔪᒃᑐᑦ ᐱᔪᒃᓯᑦᑎᐊᕆᐊᖃᖅᑐᑦ ᐃᕐᓂᓱᒃᓰᔨᓪᓚᕆᐅᓂᕐᒧᑦ ᐊᒻᒪ ᒪᓕᒐᑎᒎᖓᔪᓂᑦ ᐱᓕᕆᐊᒃᓴᓂᑦ ᐊᒻᒪ 
ᐱᑐᐃᓐᓇᕆᐊᖃᖅᐸᒡᓗᓂ ᐃᑲᕐᕋᓂᒃ ᒪᕐᕉᖕᓂᒃ−ᑎᓴᒪᓄᑦ ᑕᖅᑭᑕᒫ ᐅᖃᓘᑎᒃᑯᑦ ᑲᑎᒪᖃᑕᐅᖃᑦᑕᕐᓂᐊᕐᓗᓂ. ᐃᓄᐃᑦ 
ᐃᕐᓂᓱᒃᓰᔾᔪᓯᖏᓐᓂᒃ ᖃᐅᔨᒪᒍᓂ ᐃᑲᔪᕐᓂᖃᕋᔭᖅᐳᖅ. ᐃᖅᑲᓇᐃᔭᖅᑎᙳᖅᑐᖅ ᐋᖅᑭᒃᓱᐃᖃᑕᐅᖃᑦᑕᕐᓂᐊᖅᐳᖅ 
ᐃᕐᓂᓱᒃᓰᔨᑦ ᐱᔪᓐᓇᖅᓯᕙᓪᓕᐊᖏᓐᓇᖁᓪᓗᒋᑦ ᐊᒻᒪ ᐃᖅᑲᓇᐃᔮᒧᑦ ᐃᓕᑉᐸᓪᓕᐊᖁᓪᓗᒋᑦ ᐆᒥᖓᓗ ᐃᓄᐃᑦ 
ᐃᕐᓂᓱᒃᓰᔾᔪᓯᖓᓂ ᖃᐅᔨᒪᔭᒥᓂᒃ ᐱᔭᕆᐅᖅᓴᕙᒡᓗᑎᒃ.  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 

ᐃᓄᐃᑦ ᓇᓕᐊᖕᓂᑐᐃᓐᓇᖅ ᐆᒃᑐᕈᒪᔪᑦ ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᑐᓂᓯᔭᕆᐊᓕᑦ, ᐱᓕᕆᔪᒪᓂᕐᒧᑦ 
ᑎᑎᕋᖅᓯᒪᔪᒥᒃ, ᐊᒻᒪ ᐃᓄᖕᓂᒃ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᐅᑐᐱᕆ 31, 2020 ᑐᖔᓂ ᐹᐳᕋ ᕼᐋᕐᕕᒧᑦ, ᑎᑎᖅᑭᕆ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐅᕗᖓ bharvey@gov.nu, ᓱᒃᑲᔪᒃᑯᓪᓘᓐᓃᑦ 867-982-7640−ᒧᑦ.   

ᐋᓐᓂᐊᖅᑐᓕᕆᔨᒻᒪᕆᑦ ᐱᖁᔭᖓᑕ ᐊᔾᔨᖓᓂᒃ ᐊᒻᒪ ᐃᕐᓂᓱᒃᓰᔨᒻᒪᕆᑦ ᐱᖁᔭᖓᑕ ᐊᔾᔨᖓᓂᒃ 
ᐱᑎᑦᑎᔪᓐᓇᑐᐃᓐᓇᕆᐊᓖᑦ ᑐᒃᓯᕋᕐᕕᐅᒃᐸᑕ ᐅᕙᓂᓗ ᐊᑐᐃᓐᓇᐅᒋᓪᓗᑎᒃ 
https://www.nunavutlegislation.ca/en/consolidated-law/current?title=M.  
  

### 
 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᑯᕆᔅ ᐴᒡᓕᐊ 
ᐊᐅᓚᑦᑎᔨᐅᓚᐅᑲᒃᑐᖅ ᑐᓴᐅᒪᔪᓕᕆᔨᒃᑯᓐᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5762 
CPuglia@gov.nu.ca 

